
REPUBLIKA E SHQIPËRISË

KUVENDI
PROJEKTLIGJ
Nr. ______ . _____ . 2020

PËR

DISA NDRYSHIME DHE SHTESA NË LIGJIN NR. 105/2016 “PËR MBROJTJEN E BIMËVE”, TË NDRYSHUAR
Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave,

KUVENDI

I REPUBLIKËS SË SHQIPËRISË
VENDOSI:

Në Ligjin nr. 105/2016 “ Për mbrojtjen e bimëve”, të ndryshuar, bëhen këto ndryshime dhe shtesa:
Neni 1
Kudo në ligj emërtimet “Drejtoria Rajonale e Bujqësisë”, “Shërbimi i Mbrojtjes së Bimëve pranë DRB-së”, “Zonë e Pastër” dhe “Parazit”, zëvendësohen përkatësisht me emërtimet “Agjencia Rajonale e Shërbimit Veterinar dhe Mbrojtjes së Bimëve”, “Shërbimi i Mbrojtjes së Bimëve pranë ARSHVMB-së”, “Zonë e Mbrojtur” dhe “Dëmtues”.
Neni 2
“Në nenin 2, bëhen ndryshimet e mëposhtme:
1. Pika 3, ndryshohet si më poshtë:
  “3.  “Bimë”, janë bimët e gjalla ose pjesët e gjallë të bimëve, të mëposhtme:
a. farat, në kuptimin botanik, përveç atyre që nuk janë të destinuara për mbjellje;
b. frutat, në kuptimin botanik;
c. perimet;
d. tuberet, zhardhokët, bulbat, rizomat, rrënjët, nënshartesat, stolonet;
e. trungjet, kërcejt;
f. lulet e prera;
g. degët me/ose pa gjethe;
h. pemët e prera që mbajnë gjethe;
i. gjethet;
j. kulturat e indeve bimore, përfshirë kulturat e qelizave, germplazmët, meristemat, klonet nga organizmat kimere, materiale të vogla shumëzues;
k. polenet e gjalla dhe sporet;
l. sythat, sythet drunore, kalemet, sharmendët, shartimet”.
2. Pikat 4, 6 dhe 8, shfuqizohen.
3. Pika 5, riformulohet si më poshtë:
“5.  Certifikatë fitosanitare”, është një dokument zyrtar i lëshur nga Shërbimi i Mbrojtjes së Bimëve, që vërtetojnë se një dërgesë plotëson kërkesat fitosanitare”.
4. Pika 23 ndryshohet, si më  poshtë vijon:
“23. “Dëmtues”, është bakteri, kërpudha, insekti, nematoda, virusi, fitoplazma, bima e dëmshme si dhe çdo organizëm tjetër i dëmshëm ose potencialisht i dëmshëm për bimët, produktet bimore dhe objektet e tjera”.
5. Në pikën 25, pas fjalës “rrezik” hiqet shprehja “të cilat kalojnë në zonat e pastra”.
6. Në pikën 26, në fund të fjalisë shtohet togfjalëshi “bimët dhe produktet bimore”.
7. Pikat 36, 40 dhe 41, riformulohen si më poshtë:
“36. “Specialist i Shërbimit të Mbrojtjes së Bimëve”, është agronomi pranë Agjencisë Rajonale të Shërbimit Veterinar dhe Mbrojtjes së Bimëve (ARSHVMB)”.
“40. “Zonë”, është një vend i përcaktuar zyrtarisht, pjesë e një vendi ose i gjithë vendi ose pjesët e disa vendeve”.
“41. “Zonë e Mbrojtur (ZM)”, është një territor i pastër nga dëmtues të caktuar”.
8. Pas pikës 41 shtohen pikat 42, 43, 44, 45, 46, 47, 48, 49, 50, 51, me këtë përmbajtje:
42. “Operator profesionist”, është çdo person i përfshirë profesionalisht dhe me përgjegjësi ligjore për një ose më shumë aktivitete në lidhje me bimët, produktet bimore dhe objektet e tjera, si më poshtë:
a. mbjelljen;

b. shumimin;

c. prodhimin, përfshirë rritjen, shumimin dhe mirëmbajtjen;

d. importin, lëvizjen brenda territorit të vendit dhe eksportin;

e. vendosjen në treg.
43. “Operator i regjistruar”, është operatori profesionist i regjistruar sipas pikës 2 të nenit 
6/1.
44. “Operator  i  autorizuar”,  është  operator  i  regjistruar, i  autorizuar  për  lëshimin e

pasaportës bimore.
45.  “Operator  i  miratuar”,  është  operator  i  regjistruar,  i  miratuar   për  përdorimin e   

vulës  në ambalazhet dhe paletat prej druri.
 46. “Çrrënjosje”, është  aplikimi i  masave fitosanitare për të eleminuar një dëmtues nga një zonë e infektuar.
47. “Kontrollimi i dëmtuesve”, është aplikimi i masave fitosanitare përreth zonës së infektuar për të parandaluar përhapjen e një dëmtuesi.
48.  “Autoritet  kompetent”, është  Struktura  Përgjegjëse  për  Mbrojtjen  e  Bimëve (SPMB) në ministri.
49.  “Objekt tjetër”, është  çdo material ose objekt, përveç bimëve ose produkteve bimore, të afta për të mbrojtur ose përhapur dëmtuesit, përfshirë tokën ose terrenin rritës.
50.  “Zonë  e  infektuar”, është  një  zonë  e  cila  përfshin  të  gjitha  bimët  që  njihet  se  janë të infektuara nga dëmtuesi, të gjitha bimët që tregojnë simptoma infeksioni nga dëmtuesi dhe të gjitha bimët e tjera që mund të infektohen nga dëmtuesi për shkak të afërsisë së tyre me bimët e infektuara ose një burim i njohur prodhimi me bimë të infektuara ose bimë të rritura nga ky burim.
51. “Zonë  sigurie”, ose  zonë tampon  është një zonë përreth ose ngjitur me një zonë të kufizuar zyrtarisht për qëllime fitosanitare në mënyrë që të minimizohet mundësia e përhapjes së dëmtuesit të synuar në/ose jashtë zonës së kufizuar, dhe ku i nënshtrohet masave fitosanitare ose kontrollëve të tjera, nëse është e nevojshme”.
52. “Zonë e shënuar”, është zona e infektuar së bashku me zonën sigurie.
53. “Regjistri   zyrtar”, është  regjistri  ku  regjistrohen  operatorët   profesionistë,  operatorët  e  autorizuar, operatorët e miratuar”.
Neni 3
“Në nenin 4, bëhen ndryshimet e mëposhtme:

1. Në pikën 2, në fund të fjalisë shtohet shprehja “AKU është përgjegjës për inspektimin  fitosanitar të bimëve, produkteve bimore dhe objekteve të tjera të importuar në Pikat e Inspektimit Kufitar”.
2. Pika 3, riformulohet si më poshtë:
“3. Shërbimi i Mbrojtjes së Bimëve pranë ARSHVMB-së, ka detyrë monitorimin dhe kontrollin e gjendjes fitosanitare të bimëve, produkteve bimore dhe objekteve të tjera që janë objekt i këtij ligji brenda territorit në administrim të tyre”.
Neni 4
Pas nenit 6, shtohet neni 6/1, me këtë përmbajtje:

“Neni 6/1
Regjistri zyrtar i operatorëve profesionist:
1. Operatori profesionist regjistrohet sipas dispozitave të pikës 2,të këtij neni. Operatori profesionist regjistrohet vetëm një herë në regjistrin zyrtar.
2. Procedura e regjistrimit, formati i regjistrit, kriteret e regjstrimit si dhe rastet kur nuk kërkohet regjistrimi i tyre, përcaktohet me urdhër të ministrit”.

Neni 5
“Në nenin 7, bëhen ndryshimet e mëposhtme:

1. Në emërtimin e nenit pas fjalës “parazitëve”, hiqet togfjalëshi “dhe pajisja me Certifikatë Fitosanitare”.
2. Pika 2, ndryshohet si më poshtë:
“2. Lëvizja e bimëve për mbjellje brenda territorit të Republikës së Shqipërisë bëhen vetëm nëse janë pajisur me pasaport bimore”.
3. Në pikën 5, pas togfjalëshit “shoqërohen me” hiqet shprehja “Certifikatë Fitosanitare ose”.
4. Pika 6, shfuqizohet”.
Neni 6
“Në nenin 9, në pikën 1, në fund të fjalisë, fjala “Certifikatë Fitosanitare”, hiqet dhe shtohet togfjalëshi “Pasaportë Bimore”.
Neni 7
“Në nenin 10, emërtimi i nenit ndryshohet në  “Zonat e Mbrojtura”.
Neni 8
“Në nenin 11, bëhen ndryshimet mëposhtme:

1. Në pikën 1, në fund të fjalisë hiqet fjala “dezinfektim” dhe shtohet shprehja “për qëllime trajtimi dhe vulosje sipas pikës 4, të këtij neni”.
2. Pika 2, riformulohet si më poshtë:

“2. Materiali i ambalazhit dhe i paletave prej druri lejohen të hynë dhe të lëvizin brenda territorit të Republikës së Shqipërisë vetëm nëse ato plotësojnë masat e miratuara sipas pikës 4, të këtij neni”.
3. “Në pikën 3, pas togfjalëshit “çdo ngarkesë” shtohet togfjalëshi ‘në import’ ”.
Neni 9
“Në nenin 12, bëhen ndryshimet e mëposhtme:

1. Pika 1, 2 dhe 3, ndryshojnë si më poshtë:
“1. Bimët, produktet bimore dhe objektet e tjera të përcaktuara sipas pikës 7, të këtij neni, lejohen të lëvizin brenda territorit të Republikës së Shqipërisë vetëm nëse janë të shoqëruar me “Pasaportë Bimore”.
 “2. Pasaporta Bimore lëshohet nga operatori i autorizuar pasi plotëson kushtet dhe kriteret e përcaktuara në pikën 6, të këtij neni”.
 “3. Operatori i autorizuar lëshon “Pasaportë Bimore” vetëm për bimët për të cilat ai është përgjegjës.”
2. Pas pikës 3, shtohen pikat 4, 5, 6 dhe 7, si më poshtë:
“4. Në rastet përjashtimore nga pika 3 e këtij neni, ARSHVMB-ja mund të lëshojë Pasaportë Bimore”.
“5. Pasaporta Bimore duhet të përmbajë elementët e përcaktuara sipas pikës 6, të këtij neni.”
“6. Procedura, kushtet dhe kriteret që duhet të plotësojë një operator për t’u autorizuar për lëshimin e Pasaportës Bimore, përcaktohen me urdhër të ministrit”.
“7. Lista e bimëve, produkteve bimore dhe objekteve të tjera për të cilat kërkohet një Pasaportë Bimore, përcaktohet me udhëzim ministri”.
Neni 10

“Në Kreun IV, në emërtimin e kreut fjala “karantinor”, hiqet”.
Neni 11
“Në nenin 14, bëhen ndryshimet mëposhtme:
1. Në emërtimin e nenit fjala “karantinor” hiqet.
2. Pika 1, 2, 3dhe 5, ndryshohen si më poshtë:
“1. Importi dhe kalimi tranzit i bimëve, produkteve bimore dhe objekteve të tjera në territorin e Republikës së Shqipërisë bëhen në pikat kufitare të hyrjes, ku funksionon kontrolli fitosanitar dhe i nënshtrohen kontrollit zyrtar”.
“2. Lista e bimëve, produkteve bimore dhe objekteve të tjera, për të cilat kërkohet certifikatë fitosanitare dhe atyre për të cilat nuk kërkohet një certifikatë fitosanitare për futjen në territorin e Republikës së Shqipërisë, përcaktohet me urdhër të ministrit”.
 “3. Importi i bimëve, produkteve bimore dhe objekte të tjera, në territorin e Republikës së Shqipërisë bëhen vetëm nëse plotësohen kërkesat e  pikes 12, të këtij neni”.
“5. Ndalohet importi i bimëve, produkteve bimore dhe objekteve të tjera në territorin e Republikës së Shqipërisë, të cilat janë të listuar në pikën 6 të këtij neni”.
3. Pas pikës 5, shtohen pikat 6, 7, 8, 9, 10, 11, 12 dhe 13, si më poshtë:
“6. Lista e bimëve, produkteve bimore dhe objekteve të tjera, futja e të cilave është e ndaluar në territorin e Republikës së Shqipërisë, përcaktohet me urdhër të ministrit”.
“7. Ndalohet importi, eksporti dhe kalimi tranzit i bimëve, produkteve bimore dhe objekteve të tjera, të infektuara me dëmtues karantinorë të përcaktuar në piken 8, të këtij neni”.
“8. Lista e dëmtuesve karantinorë dhe kodet përkatëse të tyre, përcaktohen me urdhër të ministrit”.
“9. Ndalohet importi dhe lëvizja e bimëve për mbjellje brenda territorit të Republikës së Shqipërisë, nëse prania e dëmtuesve jo karantinorë të rregulluar ose simptomat e shkaktuara nga dëmtues jokarantinorë të rregulluar, janë mbi kufiret kritike, të përcaktuara në pikën 10, të këtij neni”.
“10. Lista e dëmtuesve jokarantinorë të rregulluar dhe bimët për mbjellje me kategoritë dhe kufiret kritike, përcaktohen me udhëzim të ministrit”.
“11. Masat për të parandaluar praninë dëmtuesve jokarantinorë të rregulluar në bimët për mbjellje, përcaktohen me urdhër të ministrit.
“12. Kërkesat e veçanta përkatëse të bimëve, produkteve bimore dhe objekte të tjera, me origjinë nga vendet e tjera, përcaktohen me urdhër të ministrit”.
“13. Masat mbrojtëse kundër dëmtuesve të bimëve si dhe formati dhe përmbajtja e certifikatave fitosanitare përcaktohen me urdhër të ministrit”.
Neni 12
“Në nenin 15, bëhen ndryshimet mëposhtme:

1. Pika 1, 2 dhe 3, ndryshohen si më poshtë:
“1. Operatorët profesionistë kur vërejnë ose dyshojnë për një dëmtues karantinor të pahasur më parë në një zonë ose për shtimin masiv të një dëmtuesi, janë të detyruar të njoftojnë menjëherë Shërbimin e Mbrojtjes së Bimëve pranë ARSHVMB-së”.
 “2. Shërbimi i Mbrojtjes së Bimëve pranë ARSHVMB-së, mund të vendosë që njoftimi i përmendur në pikën 1, të këtij neni, të mos kërkohet kur një dëmtues specifik duhet të jetë hasur në atë zonë. Në këtë rast informohen operatorët profesionistë për këtë vendim”.
 “3. Shërbimi i Mbrojtjes së Bimëve pranë ARSHVMB-së, pas përcaktimit të parregullsisë apo dëmtuesve ose shfaqjes së një dëmtuesi karantinor, njofton menjëherë SPMB-në”.
2. Pas pikës 3, shtohen pikat 4 dhe 5, me këtë përmbajtje:
“4. Inspektori i kontrollit fitosanitar në pikën e inspektimit kufitar pas përcaktimit të parregullsisë apo dëmtuesit në ngarkesat që janë objekt inspesktimi fitosanitar në import, njofton autoritetin kompetent të vendit të origjinës dhe SPMB-në”.
 “5.  Rregullat, informacioni dhe formati për mënyrën e njoftimit përcaktohen me udhëzim të ministrit”.
Neni 13
“Në nenin 16, bëhen ndryshimet e mëposhtme:

1. Në emërtimin e nenit fjala “prekur” ndryshohet “shënuar”.
2. Pika 1, shfuqizohet.
3. Pika 3, ndryshohet si më poshtë:
“3. Shpallja e zonës së shënuar dhe masat për kufizimin e përhapjes së dëmtuesit karantinor, përcaktohet me urdhër të ministrit dhe u njoftohet organeve të qeverisjes vendore dhe operatorëve profesionist”.
Neni 14
“Në nenin 18, bëhen ndryshimet e mëposhtme:

1. Në pikën 1, germa “a” dhe “b” hiqet togfjalëshi “të përcaktuara nga legjislacioni në fuqi në Republikën e Shqipërisë.
2. Pika 3, riformulohet si më poshtë:
“3. Formati dhe përmbajtja e certifikatave fitosanitare, janë pjesë e masave mbrojtëse kundër dëmtuesve të bimëve, të përcaktuara në pikën 13, të nenit 14, të ligjit”.
Neni 15

Në nenin 28, pika 1, bëhen ndryshimet e mëposhtme:

Në germën “b” pas togfjalëshit “në kundërshtim me” shtohet shprehja “me pikën 1, të nenit 6/1”. Togfjalëshi “nenet 11 e 12” ndryshon në “neni 11; pikat 1, 2, 3, 4 dhe 5, të nenit 12”. Shprehja “pikën 1, të nenit 14” ndryshon në “pikën 1, 3, 5, 7 dhe 9, të nenit 14”. Në germen “c” shprehja “pikën 2, të nenit 14; nenin 15”, shfuqizohet.
Neni 16
Ngarkohet ministri përgjegjës për mbrojtjen e bimëve që, brenda 6 muajve nga hyrja në fuqi e këtij ligji, të nxjerrë aktet nënligjore në zbatim të neneve 4, 9, 10 dhe 12, të tij.
Neni 17
Ky ligj hyn në fuqi 15 ditë pas botimit në “Fletoren Zyrtare”.

GRAMOZ RUÇI

